
ᑫᓂᑐᒋᑲᑌᑭᓐ & ᑲᐱᒥᑐᒋᑲᑌᑭᓐ
ᑐᑕᒧᐎᓇᓐ

 ᐁᐱᒥᓇᑲᒋᒋᑲᑌᑭᓐ ᑲᑭᒧᔕᑭᓂᑲᑌᑭᓐ ᑲᐃᔑᓇᑯᑭᓐ
(ᐱᐗᐱᑯᓐᒃ ᒥᓇ ᓄᐱᒪᑲᒥᒃ) ᐁᑭᑕᑯᓂᑲᑌᑭᓐ
ᐁᓇᑲᑕᐌᓐᒋᑲᑌᑭᓐ ᐃᑭᑐᐎᓇᓐ ᑲᑭᑌᐱᓂᑲᑌᑭᓐ
ᑲᑭᑐᒋᑲᑌᒃ ᑲᑭᐸᑭᓂᑲᑌᒃ ᐗᑲᐦᐃᑲᓐ #1 ᒋᐅᓐᒋ
ᐎᓐᒋᑲᑌᒃ ToR

 ᐁᑭᐸᐸᒥᓂᔕᐦᐃᑲᑌᒃ ᑫᐃᓇᓄᑭᓇᓂᐗᓐᒃ ToR
ᐁᑭᓀᓐᒋᑲᑌᒃ 30 ᑕᓱᑭᔑᑲ ᒋᓇᓇᑲᒋᒋᑲᑌᒃ

 ᐁᑭᐅᓇᒋᑲᑌᒃ ᓄᐱᒪᑲᒥᓐᒃ ᒧᓇᐦᐃᑫᐎᓇᓐ
ᐱᒥᐎᒋᑫᐎᓐ ᒋᒪᒋᒋᑲᑌᒃ ᓯᑾᒃ 2022

[ᑲᐃᔑᐎᓐᑌᒃ ᐸᐸᒥᑎᐸᒋᒧᐎᓐ (RoC) ᒪᓯᓇᐦᐃᑫᐎᓐ
ᑭᐅᓇᒋᑲᑌ ᑲᑭᓇ ᑲᐸᐸᒥᑎᐸᒋᒧᓇᓂᐗᓐᒃ ᒥᓇ
ᑲᐸᐸᒥᑲᑴᑌᓇᓂᐗᓐᒃ ᐊᓂᔑᓇᐯᑲᓐᒃ ᒥᓇ ᑯᑕᑭᔭᒃ
ᑫᓇᑭᔥᑲᒧᐗᒡ ᐊᓄᑭᐎᓂᓂ᙮ ᔕᑄᑌᐱᒋᑲᓐ RoC
ᑕᐸᑭᑎᓂᑲᑌ ᐊᐱ ᐸᑭᑎᓂᑲᑌᑭᓐ ToR ᒥᓇ EA ᒋᐎᓐᒋᑲᑌᑭᓐ
ᑲᑭᐸᐸᒥᑲᑴᑌᓇᓂᐗᓐᒃ ᐅᐦᐅᐌ ᐅᓐᒋ ᐊᓄᑭᐎᓐ, ᐃᑭᑐᐎᓇᓐ
ᑲᑭᑌᐱᓂᑲᑌᑭᓐ, ᒥᓇ ᐊᓂᓐ ᑫᐃᔑᑲᓇᐗᐸᓐᒋᑲᑌᑭᓐ
ᐃᑭᑐᐎᓇᓐ᙮]

ᑭᑭᑫᓐᑕᓇ?

ᐱᐗᐱᑯᓐᒃ ᒋᐗᐸᓐᒋᑲᑌᑭᓐ & 
ᒋᑲᑴᑖᓂᐗᓐᒃ

• ᐊᓄᑭᐎᓐ ᐃᐦᐃᒪ ᐱᐗᐱᑯᓐᒃ ᐊᓂᑎᐸᒋᒧᓇᓂᐗᓐ
ᑲᓂᐊᐱᑕᓄᑭᓇᓂᐗᓐᒃ ᒣᑾᒡ ᑐᒋᑲᑌᒃ ᐊᓄᑭᐎᓇᓐ ᒋᐎᓐᒋᑲᑌᒃ
ᐊᐱᑕᓄᑭᐎᓐ ᒥᓇ ᐁᑕᑯᓂᑲᑌᑭᓐ ᑲᑲᑴᑌᓇᓂᐗᓐᑭᓐ, 
ᑲᑭᐱᓐᑕᐌᓯᒋᑲᑌᒃ ᑲᑭᐸᑭᓂᑲᑌᒃ ᐗᑲᐦᐃᑲᓐ ᑎᐸᒋᒧᐎᓐ, 
ᐊᓄᑭᐎᓐ ᐎᓐᑕᒪᑫᐎᓇᓐ, ᒥᓇ ᑯᑕᑭᔭᓐ ᑎᐸᒋᒧᐎᓇᓐ

• ᓇᓐᑐᑕᒧᐎᓂᓐᒃ ᐁᑭᐸᐱᒋᑭᑐᓇᓂᐗᓐᒃ ᒥᓇ ᒪᓯᓇᑌᓯᒋᑫᐎᓐ
ᐱᐗᐱᑯᓐᒃ

• ᐱᐗᐱᑯᓐᒃ ᐊᓄᑭᐎᓐ ᑎᐸᒋᒧᒪᓯᓇᐦᐃᑲᓐ ᐊᑯᑲᒋᑲᑌ ᐱᐗᐱᑯᓐᒃ
ᒥᓇ ᐁᒪᒋᓂᔕᐦᐃᑲᑌᒃ ᐱᐗᐱᑯᓐᒃ ᐅᔑᐱᐦᐃᑲᓇᓐ

ᑲᐃᓀᓐᒋᑲᑌᒃ ᐊᓄᑭᐎᓐ ᑫᓂᑐᒋᑲᑌᒃ

ᑲᐸᑭᓂᑲᑌᒃ ᐗᑲᐦᐃᑲᓐ #2
ᑲᐃᓀᓐᒋᑲᑌᒃ ToR
ᒋᐸᑭᑎᓂᑲᑌᒃ

ᑲᑭᐸᑭᓂᑲᑌᒃ ᐗᑲᐦᐃᑲᓐ #1
ᑲᑭᐸᑭᓂᑲᑌᒃ ᐗᑲᐦᐃᑲᓐ #1 (ᐊᓂᔑᓇᐯᒃ ᒥᓇ ᒥᓯᐌ ᔭᐎᔭᒃ) 
ᑭᑕᑶᐗᒃ ᐱᐗᐱᑯᓐᒃ ᒥᓇ ᐁᑭᐗᐸᒥᑎᓇᓂᐗᓐᒃ, ᐁᑭᑐᒋᑲᑌᒃ
ᒣᑾᒡ 14 ᒥᓇ 15 ᓯᑌᒻᐳᕒ ᐅᐦᐅᒪ ᑕᓐᑐᕒ ᐯ, ᐅᓐᑌᕒᐃᔪ᙮
ᒥᓂᑯᒃ ᓂᔓᑭᔑᑲ, 49 ᑕᓯᓐ ᔭᐎᔭᒃ ᑭᐱᔕᐗᒃ ᒥᓇ 291 
ᐱᐗᐱᑯᓐᒃ ᑭᐅᓐᒋᐱᔕᐗᒃ᙮ ᑲᑭᐗᐸᒥᑎᓇᓂᐗᓐᒃ
ᐗᑲᐦᐃᑲᓇᓐ ᑲᑭᐸᑭᓂᑲᑌᑭᓐ ᑭᑎᐸᒋᒧᓇᓂᐗᓐ, ᑭᓂᑲᓇᐱᐗᒃ
ᑲᑭᑕᔑᓐᑕᒧᐗᒡ ᐁᑭᐎᒋᔭᐗᒡ ᐊᓄᑭᓇᑲᓇᓐ, ᐊᓄᑭᐎᓐ
ᑎᐸᒋᒥᒪᓯᓇᐦᐃᑲᓀᔅ, ᒥᓇ ᑲᑴᑌᐎᓇᓐ᙮

ᐃᑭᑐᐎᓇᓐ ᐊᑭᑌᐱᓂᑲᑌᑭᓐ ᐅᓄᐌᓂᐗᓐ ᐊᓂᓐᑕ ᔭᐎᔭᒃ
ᑭᓇᓐᑕᐌᓐᑕᒧᐗᒃ ᐁᐎᐗᐸᓐᑕᒧᐗᒡ ᐅᐦᐅᐌᓂ ᐊᓄᑭᐎᓂᓂ
ᒋᒪᒐᒪᑲᒃ ᐎᐸᒡ ᓇᐗᒡ, ᔭᐎᔭᒃ ᐁᑭᓇᓐᑕᐌᓐᑕᒧᐗᒡ ᐊᐗᔑᒣ
ᐁᐎᓂᓯᑐᑕᒧᐗᒡ ᐅᐦᐅᐌᓂ ᐊᓄᑭᐎᓂᓂ, ᒥᓇ ᐃᑭᐌᓂᐗᒃ
ᑲᔦ ᐁᑭᒥᑯᔥᑲᑌᓐᑕᒧᐗᒡ ᑫᐃᓯᓭᐦᐃᐌᒪᑲᒃ ᐃᐦᐃᒪ ᐊᐦᑭᑲᓐᒃ, 
ᐊᓂᔑᓇᐯᑲᓐᒃ ᐱᒪᑎᓸᐎᓐ ᒥᓇ ᑫᐃᓯᓭᐦᐃᐌᒪᑲᒃ ᐃᐦᐃᒪ
ᐊᓂᔑᓇᐯ ᐊᐦᑭᓐᒃ᙮ ᑭᐸᑭᑎᓇᒥᓐ ᑎᐸᒋᒧᐎᓇᓐ ᐃᐦᐃᒪ
ᐱᐗᐱᑯᓐᒃ FAQs ᐁᑭᓇᑴᒋᑲᑌᑭᓐ ᑲᑴᑌᐎᓇᓐ
ᑲᑭᑌᐱᓇᒪᑭᓐ, ᒥᓇ ᑕᓇᑲᒋᒋᑲᑌᐗᓐ ᒋᑭᑕᑯᓂᑲᑌᑭᓐ ᐃᐦᐃᒪ
ᑲᑭᐅᓇᑌᒃ ToR᙮

ᐊᓄᑭᐎᓐ ᑫᓇᑲᒋᒋᑲᑌᒃ
ORIGIN ᐅᑲᑐᑕᓇᐗ ᐱᐗᐱᑯᓐᒃ ᒋᑭᑭᓄᒪᑫᐗᒡ ᐊᓄᑭᐎᓇᓐ
ᒋᐎᓐᑕᒪᐗᑲᓀᐗᒡ ᑲᓇᓇᓐᑕᐗᓄᑭᐗᒡ ᒥᓇ ᐅᔥᑲᑎᓴᒃ ᒋᑾᔭᓐᒋᐗᒡ
ᑭᑭᓄᒪᑫᐎᓇᓐ ᒥᓇ ᐊᓄᑭᐎᓇᓐ ᑫᓂᐊᔭᑭᓐ ᐅᐦᐅᒪ ᐊᓄᑭᐎᓂᓐᒃ
ᐅᐌᑎᓀᑫ ᓂᑲᓂᓐᒃ᙮ ORIGIN ᐱᐗᐱᑯᓐᒃ ᑲᐃᓇᒋᑫᐗᒡ, 
ImmersiveLink, ᑲᔦ ᑕᑯᒋᑲᑌ ᐊᓂᔑᓇᐯᑲᓐᒃ ᑕᐎᓇᓐ
ᒋᐅᓇᒋᑲᑌᑭᓐ ᐊᓂᔑᓇᐯ ᑭᑫᓐᑕᒪᐎᓇᓐ ᑲᑐᒋᑲᑌᑭᓐ 360 
ᒪᓯᓇᑌᓯᒋᑲᓐ᙮ ᓂᐎᓇᓇᑯᒧᒥᓐ ᒥᓇ ᒋᐅᓐᒋ ᐅᔑᒋᑲᑌᑭᓐ ᐃᑭᑐᐎᓇᓐ
ᐊᓂᔑᓇᐯᑲᓐᒃ ᑫᓇᑭᔥᑲᒧᐗᒡ ᑭᐌᑎᓄᓐᒃ ᒥᑲᓇ ᑲᐎᓇᑕᒧᒃ᙮

ᐊᐗᔑᒣ ᐎᑭᑫᓐᑕᒪᓐ ᐃᐦᐃᐌ ORIGIN ᒥᓇ ᑲᔦ ImmersiveLink
VR ᒪᓯᓇᑌᓯᒋᑲᓇᓐ, ᐃᐦᐃᒪ ᐃᔕᓐ: www.immersivelink.ca

ᑫᐃᔑᑌᐱᓂᔑᔭᓐᒃ
http://northernroadlink.ca/
1-888-515-3607
Info@northernroadlink.ca

ᑫᐃᓇᓄᑭᓇᓂᐗᓐᒃ ToR
30 ᑕᓱᑭᔑᑲ

